
Пайшла з жыцця Альбіна 
Васільеўна ПЯКУЦЬКА – 
прафесар, кандыдат педа-
гагічных навук, заслужаны 
работнік адукацыі Рэспублікі 
Беларусь, двойчы лаўрэат 
спецыяльнай прэміі Прэзідэн-
та Рэспублікі Беларусь дзея-
чам культуры і мастацтва. 
Больш за 30 гадоў была за-
гадчыцаю кафедры харавога 
і вакальнага мастацтва Бела-
рускага дзяржаўнага ўнівер-
сітэта культуры і мастац тваў. 
Стваральніца і кіраўнік ка-
мернага хору «Дабравест» і 
мужчынскага ансамбля «Vivat» 
БДУКіМ. Узнагароджаная пра-
васлаўнай царквою ордэнам 
Ефрасінні Полацкай І і ІІ сту-
пеняў, медалём свяшчэнамучаніка прэсвітара Уладзіміра 
Хіраскі ІІ ступені, іншымі царкоўнымі ўзнагародамі.

ГА «Беларускі фонд культуры» і «Краязнаўчая газе-
та» выказваюць шчырыя спачуванні родным, блізкім і 
калегам Альбіны Васільеўны Пякуцька.

Сякеру жалезнага веку 
прынёс у Асіповіцкі края-
знаўчы музей калекцы-
янер і краязнаўца Анд-
рэй Торбін. Знайшоў яе 
непадалёк вёскі Усціж 
Асіповіцкага раёна. Прад-
мет даволі добра захаваў-
ся. Ён зроблены з адной 
жалезнай крыцы, памеры 
152 х 44 х 30 мм.

Тэхналогію вырабу гэтай 
сякеры можна ўявіць нават 
па фота. Атрыманую ў пе-
чы-домніцы крыцу каваль 
адбіваў ад шлакаў, потым 
зноў награваў, каб метал 
стаў мягчэйшы. Далей за-
гатоўцы надавалася форма 
кліна, у ёй адгіналася ўніз 
«дзюба» і круглым прабой-
нікам рабілася адтуліна пад 
драўлянае тапарышча.

Сякеры падобнага тыпу 
в ы к а р ы с т о ў в а л і с я  я к 
у плямёнаў паўднёвых 
археала гічных культураў, 
так і ў культуры штрыха-

ванай керамікі на працягу 
першай паловы першага 
тысячагоддзя нашай эры.

Юрый КЛЕВАНЕЦ, г. Асіповічы

На тым тыдні...

Сякера з асіповіцкага музеяНашы спачуванні

14 студзеня ў Музеі гісторыі 
горада Брэста прайшла прэзен-
тацыя арыгінала Берасцейскай 
Бібліі. Гэта асобнік, які летась у 
верасні з рук кіраўніка краіны 
быў перададзены ў дар гораду на 
яго 1000-годдзе. Асобнік вельмі 
цікавы, добра захаваны. На яго 
старонках безліч самых розных 
маргіналіяў, якія могуць шмат 
распавесці пра лёс рарытэта.

З 16 па 18 студзеня ў Нацыя-
нальным гістарычным музеі Рэспу-
блікі Беларусь прайшла міжнарод-
ная навуковая канферэнцыя «Экс-
педыцыя працягласцю ў жыццё. 
Актуальныя пытанні археалогіі і 
нумізматыкі Беларусі і сумежных 
рэгіёнаў». Яна прысвячалася па-
мяці археолага і нумізмата Аляк-
сандра Плавін скага (1952 – 2019). 
Асноўнымі накірункамі яго працы 
былі праблемы даследавання па-
хавальных помнікаў эпохі Сярэд-
нявечча, пытанні вывучэння нуміз-
матыкі Беларусі і суседніх краінаў, 
археалогія жалезнага веку, пытан-
ні вывучэння старажытнарускіх 
гарадоў. Было заслухана больш за 
110 дакладаў аўтараў з Беларусі, 
Расіі, Украіны, Польшчы, Літвы, 
Швецыі, Германіі, Францыі, Ка-
нады.

З 13 студзеня па 2 лютага ў 
галерэі музея праходзіць фотавы-
стаўка «Экспе дыцыя працяглас-
цю ў жыццё», на якой дэманстру-
юцца фотаздымкі, звязаныя з 
жыццёвым і навуковым шляхам 
А. Плавінскага. Ён даследаваў 
пахавальныя помнікі (курганы) 
на Гомельшчыне, Віцебшчыне і 
Міншчыне: сумесна з Валянцінам 
Рабцэвічам праводзіў раскопкі 
курганных могільнікаў Ветачка, 
Гадзілавічы, Каласы, Мадора, 
Цагельня, Юдзічы Гомельскай 
вобласці; Гаравец, Навасёлкі, 
Нагаўкі, Наўры, Мілты, Таўкачэ-
вічы 1-я, Харчычы Мінскай воб-
ласці; Ахрэмаўцы, Опса, Укля 
Віцебскай вобласці. У 2017 г. пад 
кіраўніцтвам А. Плавінскага каля 
вёскі Наўры Мядзельскага раёна 
былі выяўленыя бескурганныя па-

хаванні паводле абраду крэмацыі 
(такі тып пахаванняў на тэрыторыі 
рассялення крывічоў знойдзены 
ўпершыню). Аляксандр Мікала-
евіч – пачынальнік «археалагічнай 
дынастыі», цяпер айчыннай археа-
логіяй працягваюць займацца яго 
сыны Мікалай і Уладзімір.

16 студзеня ў Цэнтральнай 
навуковай бібліятэцы імя Якуба 
Коласа НАН Бела русі прайшла 
прэзентацыя кнігі «Государствен-
ный кадастр растительного ми ра 
Республики Беларусь. Основы ка-
дастра. Первичное обследование 
2002 – 2017 гг.». Гэта найбольш 
поўнае даведачнае выданне пра 
аб’екты раслін на га свету краі-
ны. Над ім больш за 20 гадоў 
працавалі навукоўцы Інстытута 
экспе ры мен тальнай батанікі імя 
В.Ф. Купрэвіча НАН Беларусі. 
На 600 старонках пры ведзеныя 
найбольш поўныя зводныя да-
дзеныя аб рэдкіх і знікаючых, 
інвазійных, гаспадарча карыс-
ных, інтрадукаваных, атрытных 
ды інш. відах раслінаў і гры-
боў, раслінных супольнасцяў і 
каштоўных насаджэнняў у разрэ-
зе абласцей і адмініст рацыйных 
раёнаў. Змешчаныя больш за 200 
картаў і малюнкаў. Дзяржаўны 
ка дастр расліннага свету Бела-
русі – унікальная інфармацыйная 

сістэма, арыгінальная распра-
цоўка айчынных навукоўцаў, 
што не мае аналагаў ні ў СНД, ні 
ў Усходняй Еўропе.

Да мерапрыемства была прымер-
каваная выстава кніг, адпавед-
ных тэматыцы новага выдання. У 
прэзентацыі бралі ўдзел навукоў-
цы НАН Беларусі, прадстаўнікі 
Міністэрства прыродных рэсурсаў 
і аховы навакольнага асяроддзя, 
Мінскага абласнога і гарадскога 
камітэтаў прыродных рэсурсаў і 
аховы навакольнага асяроддзя.

16 студзеня ў Нацыянальнай 
бібліятэцы Беларусі прайшоў 
Дзень літ аб’ яднання «Маладняк», 
у межах якога былі зладжаныя 
круглы стол «Маладнякоў скімі 
крокамі» і святочная імпрэза.

Да 100-годдзя згуртавання пісь-
меннікаў арганізаваны рэспуб-
ліканскі праект «На хвалі часу, у 
плыні жыцця», што рэалізуецца ў 
2019 – 2023 гг. Ініцыятарамі яго 
стварэння сталі Нацыянальная 
бібліятэка Беларусі, Дзяржаўны 
музей гісторыі беларускай літа-
ратуры, Беларускі дзяржаўны 
архіў-музей літаратуры і мастац-
тва і Выдавецкі дом «Звязда» 
(часопіс «Маладосць»).

Пад час круглага стала аб-
меркавалі ролю літаб’яднання 
«Маладняк» у станаў ленні бе-
ларускай літаратуры, а таксама 
вынікі першага года рэалізацыі і 
перспек ты вы праекта, прагучалі 
даклады, прысвечаныя дзейнасці 
і спадчыне «маладня коўцаў».

Пад час святочнай імпрэзы 
прадставілі рэспубліканскі пра-
ект і віртуальны пра ект «На 
хвалі часу, у плыні жыцця» і яго 
новыя раздзелы. На вечарыне вы-
ступілі пісьменніца, настаўніца, 
літаратуразнаўца Ганна Севяры-
нец, сайд-праект «Naka Piano» 
(Анастасія Шпакоўская і Ірына 
Кліменка), былі прадстаўленыя 
музычныя і літаратурныя нумары 
ў выкананні народнага літаратур-
нага тэатра «Жывое слова».

Завяршылася імпрэза ў му-
зеі кнігі адкрыццём выставы, 
прысвечанай аб’ яднанню «Малад-
няк» і яго сябрам – В. Маракову, 
П. Трусу, М. Хведаровічу, А. Ба-

барэку і іншым юбілярам 2019 – 
пачатку 2020 г.

17 студзеня ў Нацыянальным 
гістарычным музеі Рэспублікі 
Беларусь адкрытая выстаўка із-
раільскага фотамастака Барыса 
Равіча «Вера. Людзі. Краіны». 
На веднікі могуць пазнаёміцца з 
персанальнай выставай фотаработ 
майстра, што ра ней была разгор-
нутая ў Маскве, у музеях Мінска, 
Гомеля і Гродна. Час захаваны на 
фотаздымках, што нарадзіліся ў 
Вене, Мінску, Тбілісі, Барселоне, 
Парыжы. Аўтар – уладальнік 
прэміі Гаўдзі, прыза міжнароднай 
кампаніі «Оранж», прэміі Булата 
Акуджавы, медалёў і дыпломаў 
больш як 500 міжнародных вы-
ставаў. Вядомы фатограф пра-
цуе вялікімі серыямі («Тэрор», 
«Лаўка», «Людзі і храмы», «Жан-
чына ў вялікім горадзе»).

У Дзяржаўным музеі гісторыі 
беларускай літаратуры ў межах 
праекта «Вяртаем забытыя імё-
ны» 17 студзеня прайшло ад-
крыццё літаратурна-мастацкай 
часовай экспазіцыі «Біблія для 
народа 1692 – 1696 гг. Васіля 
Кораня». Упершыню шырокаму 
колу наведнікаў прадстаўле-
ныя рэканструяваныя аркушы 
першай гравіраванай Бібліі для 
народа ў малюнках, створанай на-
шым земляком – беларускім май-
страм-разьбяром па дрэве Васілём 
Коранем з мястэчка Дуброўна.


